
Dyddiad: 17 Mai 2002
Amser: 10.30 - 1.30pm
Lleoliad: Neuadd Pendre, Tywyn
Adroddiad yr Asiantaeth Sgiliau

. Ein diffiniad o sgiliau sylfaenol yw: "y gallu i ddarllen, ysgrifennu, a siarad yn Gymraeg/
Saesneg, ac i ddefnyddio mathemateg ar lefel angenrheidiol i weithredu yn y gwaith ac
mewn cymdeithas yn gyffredinol”.

. Cafodd Strategaeth Sgiliau Sylfaenol Cenedlaethol Cymru ei fabwysiadu gan y
Cynulliad Cenedlaethol ym mis Chwefror 2001 a’i lansio ym mis Ebrill 2001. Mae'r
strategaeth yn amlinellu mesurau ar draws pob grep oedran a phob sector gyda'r nod o
"gael gwared ar y diffyg sgiliau sylfaenol er mwyn gwneud Cymru yn wlad lle nad oes
neb yn brin o’r sgiliau llythrennedd a rhifedd y mae’r rhan fwyaf ohonom yn eu cymryd
yn ganiataol."!

. Mae'r strategaeth yn cynnwys bob oedran -"o’r crud i'r bedd", ond bydd yr adroddiad
hwn yn canolbwyntio’n bennaf ar waith gydag oedolion a phobl ifanc sydd wedu eu
clustnodi.

. Rhoddwyd y cyfrifoldeb i'r Asiantaeth Sgiliau Sylfaenol i oruchwylio gweithrediad y
strategaeth sgiliau sylfaenol. Mae'’r strategaeth yn adeiladu ar waith sylweddol sydd
eisoes yn cael ei wneud yng Nghymru i godi safon llythrennedd a rhifedd. Bydd yn
gweithio mewn partneriaeth glos gydag asiantaethau a mudiadau eraill megis y Cyngor
Cenedlaethol — ELWa, Estyn, ACCAC Learndirect, TUC ac undebau llafur, cyflogwyr ac
eraill.

. Nid yr Asiantaeth Sgiliau Sylfaenol ar ei ben ei hun fydd yn cyflwyno’r strategaeth sgiliau
sylfaenol. Ni fydd safonau sgiliau sylfaenol yn codi heb i bawb sydd & chonsyrn weithio
gyda’i gilydd. Ymhlith y rhai fydd yn rhaid cymryd rhan mae AauALl, ysgolion, colegau
Addysg Bellach, addysg oedolion a chymunedol, darparwyr hyfforddiant, gwasanaethau
prawf a charchar, mudiadau gwirfoddol a chymunedol, mudiadau’r blynyddoedd cynnar,
CCETau ac eraill yng Nghymru. Bydd yr Asiantaeth yn gweithio gyda’r mudiadau hyn er
mwyn cyflawni amcanion y strategaeth.

. Dengys ein hymchwil bod 28% o'r oedolion yng Nghymru angen sgiliau llythrennedd



ychwanegol a bod 32% ohonynt heb ddigon o sgiliau rhifedd i weithredu ac i symud
ymlaen yn eu gwaith ac o fewn cymdeithas yn gyffredinol. Yng Ngwynedd a Phowys
mae 28% o'r oedolion rhwng 16 a 60 angen sgiliau llythennedd ychwanegol, ac mae
gan ychydig dros 31% ohonynt anghenion rhifedd. Yng Ngheredigion 26.7% o’r oedolion
sydd ag anghenion llythrennedd a 29.3% sydd ag anghenion rhifedd.

. Mae effaith sgiliau sylfaenol gwan ar yr unigolyn yn ddifrifol. Mae'r rhai sydd a sgiliau
sylfaenol gwan yn fwy tebygol o fod mewn swyddi anhyfedr neu led-hyffordd. Maent yn
ddiwaith yn amlach ac am gyfnodau hirach, maent yn llai tebygol o bleidleisio neu o
gymryd rhan gyda mudiadau neu weithgareddau cymunedol. Mae eu plant hefyd yn fwy
tebygol o gael trafferth i ddysgu sgiliau sylfaenol yn yr ysgol.

. Mae cost sgiliau sylfaenol gwan i ddiwydiant yng Nghymru hefyd yn sylweddol.
Amcangyfrifir fod sgiliau sylfaenol gwan yn costio dros £588 miliwn y flwyddyn i economi
Cymru a bod pob cwmni sy’n cyflogi 50 neu fwy yn colli £165,000 y flwyddyn mewn
archebion coll, camgymeriadau, cyfathrebu gwallus a rheoli ansawdd o safon gwael.

. Mae sgiliau sylfaenol yn tanategu ein holl addysg a’'n hyfforddiant. Mae elfen o sgiliau
sylfaenol ym mhob dysgu. Mae meddu ar sgiliau sylfaenol digonol yn aml yn hanfodol ar
gyfer cwblhau cwrs hyfforddi neu brofiad dysgu yn lliwyddiannus.

. Bydd gwella sgiliau sylfaenol pobl ifanc ac oedolion yn sicrhau fod gan Gymru weithwyr
mwy effeithiol ac effeithlon, mwy o oedolion sy’n gallu cefnogi addysg plant, cymunedau
mwy gweithgar ac unigolion sy’n fwy abl i wireddu eu potensial.

Blaenoriaethau

1. Cynllunio cyfleon dysgu yn strategol. Mae angen selio cynllunio ar wybodaeth o raddfa’r
angen yn lleol, y darparwyr sy’n bodoli eisoes a’r ystod o gyfleon sgiliau sylfaenol sydd
ar gael yn lleol.

2. Bydd angen hyrwyddo parhaus er mwyn

« codi ymwybyddiaeth o’r galw am sgiliau sylfaenol mewn
swyddi

a thasgau bob dydd;
= newid agweddau a chanfyddiadau;

= ei gwneud hi'n dderbyniol/yn arferol i oedolion
ddiweddaru



a/neu wella eu sgiliau sylfaenol.

3. Ffocws clir ar y grep targed ac ar y sgiliau sylfaenol. Ychydig iawn o’r rhai a ganfuwyd i
fod mewn angen sy’n hollol analluog i ddarllen ac ysgrifennu. Mae gan y mwyafrif
ohonynt sgiliau sylfaenol sydd heb gadw i fyny gyda’r cynnydd yn lefel a maint y sgiliau
sylfaenol sydd eu hangen ar gyfer bywyd bob dydd ac ar gyfer swyddi. Nid yw eu sgiliau
bellach yn ddigonol ar gyfer cymdeithas gymhleth, ddiwydiannol yr unfed ganrif ar
hugain.

4. Darparu rhagor o gyfleon ar gyfer oedolion a phobl ifanc i wella eu sgiliau sylfaenol. Mae
angen i'r cyfleon:

o fod yn berthnasol i'r dysgwr
o fod wedi eu gwreiddio mewn dysgu arall

gael eu cynnal yn y gweithle, mewn lleoliadau cymunedol, gyda mudiadau
gwirfoddol

O

gael eu cynnwys ym mhob cwricwlwm amgen cyn-16 a darpariaeth ieuenctid arall

O

gynnwys rhieni/gofalwyr gyda babanod a phlant ifanc mewn lleoliadau
blynyddoedd cynnar.

O

Mae angen ehangu ystod ac amrywiaeth cyfleon i wella sgiliau sylfaenol er mwyn
cynnwys rhaglenni hunan-gymorth, cyrsiau dwys, rhagor o gyrsiau yn y gweithle
ac i ganolbwyntio ar y dysgwyr hynny nad ydynt ar hyn o bryd yn derbyn unrhyw
hyfforddiant na chyrsiau sgiliau sylfaenol.

3. Sicrhau effeithiolrwydd rhaglenni sgiliau sylfaenol, h.y. rhaid i ansawdd yr
addysgu a’'r dysgu fod o’r radd flaenaf. Mae angen i raglenni ennill Marc Safon yr
Asiantaeth Sgiliau Sylfaenol. Mae angen rhagor o athrawon gyda chymwysterau
sgiliau sylfaenol. Mae angen i athrawon presennol (a rhai newydd) gael mynediad
at hyfforddiant i ddiweddaru eu sgiliau a’'u gwybodaeth.

4. Mae angen cefnogi ac annog gwaith ychwanegol mewn partneriaeth er mwyn
codi safonau sgiliau sylfaenol. Rhaid tynnu cyflogwyr i mewn i'r partneriaethau
dysgu er mwyn i bobl mewn swyddi sgiliau isel a chyflogau isel gael cyfle i wella
eu sgiliau sylfaenol. Dylid cefnogi mudiadau gwirfoddol a mudiadau cymunedol
wrth iddynt ddatblygu rhaglenni sgiliau sylfaenol ar gyfer eu cleientiaid sy’n aml yn
brwydro i fyw dan amgylchiadau heriol. Mae angen hefyd cydnabod cost datblygu



rhaglenni o fewn y lleoliadau amgen hyn.

7. Mae angen cyngor a chefnogaeth arbenigol ychwanegol yn y maes. Caiff hyn
ei ddarparu gan yr Asiantaeth Sgiliau Sylfaenol drwy gyfrwng cyfres o Brosiectau
Cefnogi Cenedlaethol (NSPau) ar gyfer sgiliau sylfaenol yn y lleoliadau canlynol:

o yny gweithle

o mewn sefydliadau hyfforddi

o mewn Colegau Addysg Bellach

o gyda mudiadau gwirfoddol a chymunedol

o ar gyfer mudiadau sy’n gweithio tuag at ennill y Marc Ansawdd

o ar gyfer pobl ifanc sydd wedi ymddieithrio

O

ar gyfer pobl sydd a iaith gyntaf ar wahan i Gymraeg neu Saesneg.
8. Mae angen adolygu a gwerthuso gweithgareddau'r strategaeth yn barhaus.
Y Ffordd Ymlaen

Er i'r ddogfen hon ganolbwyntio ar waith sgiliau sylfaenol gydag oedolion, rhaid cofio
pwysigrwydd meddylfryd traws-sectoraidd, dysgu am oes a bydd hyn yn hanfodol i
lwyddiant y strategaeth. Rhaid cynllunio’r blaenoriaethau a’'r gweithgaredd a nodwyd
uchod a'u cysylltu gyda gwaith sgiliau sylfaenol mewn AauALl ac ysgolion, gyda’r
blynyddoedd cynnar, gyda llythrennedd a rhifedd y teulu, gyda’r cwricwlwm amgen a
gyda gwaith ymysg ieuenctid sydd wedi ymddieithrio, a.y.y.b.

Gwybodaeth Ychwanegol

Yr Asiantaeth Sgiliau Sylfaenol yw'r asiantaeth ddatblygu genedlaethol ar gyfer sgiliau
sylfaenol yng Nghymru a Lloegr ac fe’i cyllidir yn bennaf gan y Cynulliad Cenedlaethol
a'r Adran Addysg a Sgiliau. Mae’n fudiad annibynnol, heb fod am elw, yn elusen
gofrestredig ac yn gwmni cyfyngedig trwy warant.

Gorchwyl yr Asiantaeth Sgiliau Sylfaenol yw cyfrannu tuag at godi safonau sgiliau



sylfaenol yng Nghymru a Lloegr. Mae’'n anelu at ddadlau o blaid pwysigrwydd sgiliau
sylfaenol, at ddatblygu dulliau sy’'n gwella safonau sgiliau sylfaenol yn fwyaf effeithiol ac
at ledu arfer da.

Mae manylion am Strategaeth Sgiliau Sylfaenol Cymru ar gael gan yr Asiantaeth Sgiliau
Sylfaenol, Admail 3628, Caerdydd CF11 8GY.

Am wybodaeth bellach ar yr adroddiad hwn, cysylltwch &:

Sandra Morton, Swyddog Datblygu, 01792 463 281; e-bost: sandram@basic-skills.co.uk.

Bryn Davies, Swyddog Datblygu, 01686 688 136; e-bost: brynd@basic-skills.co.uk.

